
triomphe dans fon pais: D’autre cofté ces bons
Neophytes fe doutans bien qu’ils ne pourroient ar-
refter la rage, & la fureur de leurs compatriotes qui
fe dechargeroit fur ces victimes de mort, iugerent
qu'il valoit mieux leur ofter la vie tout d’va coup, que
de remporter la gloire d’hommes vaillants aux
defpens d'vne cruauté diabolique qu'on leur feroit
fouffrir: ils fe lacent donc fur leur proye, tuent ceux
qu’'ils ont a la rencontre, & fe voyant maiftres de
leurs corps & de leur bagage, fe iettent & deux genoux
par terre, rendent grace 4 Dieu de la victoire, enleuent
les defpoiiilles & la cheuelure de leurs ennemis
vaincus: & s’en reuiennent triomphans 2 fainct Iofeph,
vifitants la maifon de Dieu deuant que d’entrer dans
leurs Cabanes. Cela donna de la confufion aux infi-
delles, qui fe gauffoient d’eux dans leurs tintamares,
difans qu’a faute d’imiter leurs hurlemens [18] ils
n’aprocheroient pas de leur proiieffe.

Vn Chreftien gardoit en cette forte I'abftinence de
viandes és iours que 1’Eglife ’ordonne; s'il prenoit
du poiffon fur la {fepmaine: il le faifoit fecher & le
gardoit pour ces iours 1a; {i la pefche ne luy eftoit pas
fauorable, il acheptoit du pain des Francois, dont il
fe contentoit pour tout mets auec vn peu d’eau: s'il
eftoit a la chaffe dans les bois, & qu’il n’[e]uft que de
la viande, il enduroit la faim tant qu’il pouuoit, puis
fe voyant contraint de manger pour ne point mourir,
il fe mettoit & genoux & difoit & Dieu: toy qui as tout
faict, pardonne moy fi ie t'offence, ie n’en ay point
d’enuie, tu fcais bien que ceft & contre-cceur, & par
contrainte que ie mange de la chair, tu ne veux pas
que ie meure il faut donc que ie mange: Ie le vay
donc faire au nom du Pere, & du Fils, & du fainct
Efprit.



